
ALEMANAK ETA GU 
Ots aundia atera dute berriki Marie L. Kaschnitz eta Wolfdietrich 

Schnurre aleman idalzleen bi liburu berrik. Zer dala-ta? 
Idazle orien iritziz, bi Alemania daude gaur. Berez eta orain .arte 

niamirik eta sentidurik etzezakean muga, egiazkoa biurtzen ari da. 
Kaschnitz'en ustez, bi Alemania oriek "ez diote alkarri ezer esateko-

rik". Eta Schnurre'ren itzez, ura (emakume bat) guztiz atzerrian bezela 
zegoen" bestaldera pasatzean. 

Bi Alemaniaren artena, beraz, eta agiri-agiran, leize sakon bat 
sortzen ari da; eta, jarraitu ezkero, Alemaniaren batasuna bera arris-
kutan jarriko ornen litzake. 

Eta guk, eusko abertzaleok, au erantzuten: "zer pentsa dezakegu, 
beraz, Auñemendi-ko mugaz? Frantximentak, belarrimotzak, maketoak, 
koreanoak, euskotarrak.. . erdaldunak eta euskaldunak ziran lekuetan... 
Frantsesak eta españolak, zergatik ez deituko berai dagokien izenak? 
Egiak garratzak izkutatzegatik ere, or diraute egiñak. Eta or diraute 
ere bi Euskalerriak, bi erdalerri biurtzen ari. 

Orain dala egun batzuk Altzürükü'ko xiberotar bat ezagutu dut. 
Bereala aurkitu nuen berarekin mintzatzeko aukera. Eta, ñola ez, 
Euskalerriaz eta Euskadi'z. Tristerik esan zidan araindiko euskaldunak 
geure "gobernamendu" bat esen genuela; eta, jarraitu izan ba lu, gaur 
euskaldun guztiok bat izango giñala. Xiberatur jator au abertzalea 
san, oarkabean bederen, eta biotzez. Baña, geroxeago, Erronkari, Sa-
raitzu eta Irati'ko aranez itzegiten asi nintzaionean; eta oraidik ere 
ango agurreak euskeraz itzegiten dutela-ta, arriturik galdetu zidan: 
'Euskaldunak al dirá, ba, ortaz?" Eta, irakurle maite orrek: ba alda-
kigu zenbat kilómetro dirán arte ortan? ¿Ogei? ¿Berrogei? Alere 
ezta euskaldun diranik jakin ere. Orra or muga madarikatu orrek 
ekarri diguna. 

Baña, ñola arrituko? Alemania'ren batasuna arriskutan badin ba 
dago, zer gurea? Aldera ditzagun gure egoerak. Aientzako 16 urte daña, 
guretzat 500; aintzeko Pahkow eta Bonn daña, alemanak dana-dala, gure 
itzak Paris eta Madrid; aiek 20 milloi eta 500 milloi ba dirá, gu 200.000 
eta 1.500.000; alemanentzat izkuntza-bereizkuntzarik es ba dago, gure
tzat española eta prantsesa nagusi: an danok, gorri ala zuri, alemantzat 
ba daukate beren burua, guk, askok, españoltzat eta prantsestzat. Eta 
abar. eta abar, eta milla aldiz abar. 

Zer izan merezi dute, beraz, Euskallerriaren zatitze eta "bi-keri" ma
darikatu au ñola edo ala desegin nai ez duten "baskonganak"? Alemania, 
bi puzkatan, gaizki ba dabil, zar etorkizun izan lezake Euskalerriak, Auñe-
mendian muga, eta España'ko eta Frantzia'ko jopu? 

Jaungoikoari esker guztiz itsutu ez geranok badakigu: GURE ABE-
RRIAREN ERIOTZA. 

Orrengatik, gure Aberria il ez dedin. Euskalerriaren BATASUNA bea 
dugulako, EUZKADI sortu nai dugu. Eta Euzkadi ori sortzera ez darama-
ten alegiñak eta eginkizunak oro, kaltzegarritzat dauzkagu. 

Euskalerri- tik EUZKADI - RA. 
Orra bidea. 

